
Abstract: 

In Carlos Fuentes's Constancia, the retrieval of the past is a central theme, intertwining 

personal memory with historical consciousness. Characters grapple with elusive histories and 

lost loves, seeking to understand their present identities through fragments of what has been. 

The past isn't static; it actively shapes and haunts the present. Fuentes explores how 

individual and collective pastsðoften suppressed or forgottenðare reconstructed, 

reinterpreted, and reclaimed. Dr. Whitby Hull's quest to understand his wife Constancia's 

enigmatic past embodies this struggle, highlighting how unearthing history is crucial for self-

discovery and making sense of existence . 

تقسیم کیا جا سکتا ہے ۔   حال صورت  سیاسی و سماجی    لاطینی امریکا کے خطے کی   اس  کو معرض  تفہیم میں لانے کے لیے اسے دو ادوار میں 

کر اس خطے کے وسائل اور ثقاف کو استحصال    نے نوآبادیاتی نظام قائم کیا اورکھل،فرانس اور پرتگال  پہلے دور میں سپین    خطے میں

سے بھری پڑی    استعماری طاقتوں کی باہمی چپقلشاسی لیے اس خطے کی تاریخ ،سیاسی بازی گری،خانہ جنگی اور  ۔کا نشانہ بنایا 

معمول ہے جس کے  زندگی کا  خطے کی جغرافیائی حیثیت بھی کچھ اس طرح سے ہے کہ یہاں سیلاب، وبائیں اور قحط   مذکورہ  ہے۔

معدنیات کی کانوں میں  کھیتوں اور   ،   آباد کاروں نے اس خطے کے عوام کو۔نو    ہے  باعث عام آدمی کی زندگی اجیرن ہو کر رہ گئ 

تاریخ    انھیںاور   ثقاف نافذ کی  و  ان کو مہذب بنانے کے لئےہسپانوی زبانکام کرنے پر مجبور کیے رکھا۔    مزدور کے طور پر

مسخ کی جائے  کو   اور ثقافتی شناخت،سماجی  تاریخی     ۔اس کا مقصد یہ تھا کہ ان کیریخ پڑھنے پر مجبور کیاسےکاٹ کر اپنی پسند کی تا

اور سمجھی    بولی   صرف سپینی اور پرتگالی زبانیں  اب  اس خطے میں ۔سے ک ہو  کا ا حتمال ک کے عناصر    ت اور حق  خود اختیاریتاکہ بغاو

 ۔ جاتی ہیں

میکسیکو میں ا س صورت  حال کو بطور  خاص محسوس کیا جا سکتا ہے  ہے  سماج پروان چڑھ   ثقافتییہاں کثی   کہ  ہےاس کانتیجہ یہ ہوا ۔ 

  لاطینی امریکی خطوں کی نسبت جلد  سے ملتی ہیں۔یہاں کے باشندے دیگر  جیسے ترقی یافتہ مل  کیوں کہ اس کی سرحدیں امریکا  

 حال نے وہاں صورت  اس  کی۔  شروعجمہوری اقدار سے متعارف ہوئے اور انقلابی تحریکوں کی مدد سے انسانی حقوق کی جدو جہد

مصنفین نے   کے ادب پر بھی   فکشن کو تحریر  اثرات مرتسم کیے ۔مذکورہ خطے کی سیاسی ، سماجی اور ثقافتی صورت  حال کے خمیر سے،

جادوئی حقیقت نگاری سے موسوم کرتے ہیں۔اس خطے کے حالات و  بیانیہ  تشکیل دیا، اسے ادبی ناقدین  غالب  کرنے کے لیے جو  

فکشن نگاروں نے اس کامیابی سےفکشن کا حصہ بنایا ہے کہ اس کی گونج پوری دنیا میں   واقعات اور سیاسی صورت  حال کو یہاں کے 

فکشن    ہیں  فکشن نگاروں میں کئی اہم نام  لاطینی امریکی  سنائی دیتی ہے۔ جنھوں نے یہاں کی ثقاف،تاریخ اورسماجی صورت  حال کو 

میں بورخیس ،کورتازر، گارشیا مارکیز،حوان رلفو اور ارنستو سباتو کے  فکشن نگاروں    ن  کے توسل سے پوری دنیا میں متعارف کرایا۔ا

جنھوں نے اس خطے کی تاریخ، ثقاف اور  ہے،ان میں سے ہی ایک نام کارلوس فونتیس کا بھی    ۔نام کسی تعارف کے محتاج نہیں

 پوری دنیا میں روشناس کرایا۔  ،سیاسی صورت  حال کو اپنی تحریروں کی مدد سے

ء کو پیدا ہوئے جہاں ان کے  والد سفارت کار  1928نومبر    11کارلوس فونتیس کا تعلق میکسیکو کی دھرتی سے ہے ۔ وہ پاناما شہر میں  

واشنگٹن ڈی سی میں گزرا جس کے باعث ان شہروں کی    ان کا بچپن  سانتیاگو، بیونس آئرس اور  (1کی حیثیت سے مقیم تھے ۔)

انشور کی صحبت حاصل  الفانسو ریز جیسے د  وہ جب وطن لوٹے تو انھیںثقافتی اور سیاسی صورت  حال کو انھوں نے قریب سے دیکھا۔  

کارلوس فونتیس نے قانون کی ڈگری حاصل کی  اور وزارت   کے ذہن کی تعمیر و تشکیل میں بنیادی کردار ادا کیا ۔   رہی  جس نے ان 

ء  1987مور کے شعبے سے وابستہ رہا ۔امریکا کی کئی یونیورسٹیوں میں تاریخ اور ادبیات پر لیکچرز دیے۔ نومبر  خارجہ میں ثقافتی اُ

نوازا گیا۔اس انعام نے ان کی ادبی حیثیت کو مزید مستحکم بنایا اوران کا    بھیمیں انھیں ہسپانوی زبان  کے سروانتے ادبی انعام سے

شمار میکسیکو کے ان لکھاریوں میں ہونے لگا جنھوں نے ہسپانوی زبان  کےادبی سرمائے کو ثروت مند بنایا۔فونتیس نے اپنی ادبی  

کے عنوان    The Masked Daysزندگی کا آغاز افسانہ نگاری اور صحافتی تحریروں سےکیا ۔ان کے افسانوں کا پہلا مجموعہ"  

۔اس کے علاوہ  ء میں اشاعت پذیر ہوا تھا1962 کی جو  جیسے شاہکار ناول سے شہرت حاصل”Aura“سے شائع ہوا۔انھوں نے  

Terra Nostra, اور The Death Of Artemio Cruz    جیسے ناول بھی ان سے یاد گار ہیں  جو ان کے کہانی کہنے کے فن

سٹ ا  اور 1990پر مہارت کے ثبوت ہیں۔ 

 

ن

 

ٹ
س

 

ن

کے لیے دوسری کہانیاں" شائع  کنواریوں  ء میں ان کے طویل افسانوں کا مجموعہ" کو

سٹ ا  کی کہانی کو محمد عمر میمن نے" مجھے  ہوا

 

ن

 

ٹ
س

 

ن

روپ    محفوظ کر لو" کے عنوان سے اردو  آنکھوں میں    اپنی۔ اس مجموعے میں سے کو

 ء میں شہرزاد ، کراچی نے شائع کیا ہے۔ 2007دیا ہے۔یہ ترجمہ 

ہے جس کے تمام کردار ماضی  کے واقعات میں گم رہتے   لو " دلچسپ اور حیران کن طویل افسانہ  "مجھے اپنی آنکھوں میں محفوظ کر

پیشکش ، کرداروں کے ارتقا اور کہانی کی فضا کو مد  نظر رکھتے ہوئے اسے ناولٹ سے بھی موسوم کیا جا سکتا    نقطۂ نظر کیہیں۔  

اگر غور کریں توناول میں مکمل زندگی پیش کی جاتی ہے جب کہ ناولٹ میں زندگی کے چند مخصوص اور منتخب پہلوؤں کو پیش  ہے۔

 ہے:  مہدی احمدرضوی نے کچھ یوں واضح کیا  افسانے اور ناولٹ کا فرق،کیا جاتا ہے۔

"مختصر افسانہ زندگی کا ایک تار ہے ناول زندگی کے تاروں کا ایک جال ہے اور ناولٹ میں چند تار  

 (2")بٹ کر موٹے تار کی شکل اختیار کر لیتے ہیں 

فرق موجود ہوتا ہے ۔ ناولٹ کا انجام مختصر افسانے کے انجام کے مانند    ،ناولٹ کے انجام اور ناول کے انجام میںبغور دیکھیں تو

نشیب و فراز   ہوتا ہے۔یعنی اس کے انجام میں وحدت  تاثر کی وہی اہمیت ہے جو کہ مختصر افسانے میں ہوتی ہے۔ناول میں واقعاتی 

۔ یہاں تاثر کی وحدت اس قدر    کے کئی موڑ آتے ہیں لیکن ناولٹ میں واقعات بلندی کو چھو کو نشیب کا سفر اختیار کر لیتے ہیں  

 مستحکم ہوتی ہے کہ  قارئین انجام پر کسی ذہنی انتشار یا تذبذب کا شکار نہیں ہوتے ۔ 

سٹ ا   اور اس کے خاندان کی یادوں سے     بی ہل  کہانی کا راوی  وٹ مذکورہ  

 

ن

 

ٹ
س

 

ن

یوں جڑا    جو پیشے کے اعتبار سے ڈاکٹر ہے،  اپنی محبوبہ  کو

سٹ ا  کے ماضی سے بے خبر ہے اختتام تک اس کی پوری زندگی سے واقف ہو جاتا  

 

ٹ ن

 

سن

 

ن

ہوا ہے کہ قاری جو ناول کے شروع میں کو

قاری کو ماضی کے سفر پر لے جاتا ہے جب وہ انکشاف کرتا ہے کہ وہ ہفتے     مرکزی کردار وٹ بی ہل  ناول کے آغاز میں ہی  ہے۔

سٹ ا  کے ساتھ رہ رہا ہے۔   کرتا ہے، جہاںکے تین دن اٹلانٹا میں گزارتا ہے اور  باقی دن سوینا میں بس 

 

ن

 

ٹ
س

 

ن

یہ  سوینا اور اٹلانٹا،  وہ کو

 کہ قاری امریکا  کچھ اس طرح کرتا ہے  وٹ بی ہل  وہ شہر ہیں جہاں سیاہ فام کثرت سے آباد ہیں۔ اس کا ذکر ناول  کے آغاز ہی میں  

اس  کی تاریخ کے اس عہد میں چلا جاتا ہے  جب اس خطے کو آباد کر نے کے لیے افریقا سے سیاہ فاموں کو یہاں لایا جا رہا تھا ۔

 اقتباس ملاحظہ کریں :  ناول کا  سے حوالے

میں اس احساس کے ساتھ گھر لوٹتا ہوں کہ ہمارے لیے یہ اب بھی وہی شہر ہے جو خود ہم نے تعمیر "

کیا تھا) ان تجارتی دھوں کے باوجود جن کا ذکر کر چکا ہوں ( جہاں ہم نے اس کی تعمیر میں مدد 

پہنچانے کے لیے، ان پناہ گزینوں کو ان کی مرضی کے خلاف حاصل کیا، وہ کالے لوگ جو اپنی  

مرضی سے افریقا سے فرار نہیں ہوئے تھے)اگر پناہ گزین کے بارے میں اس طرح کی گفتگو کی جا  

تھے۔۔۔میں، جو اب بوڑھ  سکے تو ( بلکہ زنجیر بکف،کھنچ کھانچ کر اپنے  بر  اعظم سے باہر لائے گئے  

اور مائل  بہ خواب ہوں ، اپنے سے پوچھتا ہوں  کہ کیا ہم نے، انتہائے کار، اپنے جرم  کا کفارہ ادا کر دیا  

 ( 3ہے۔") 

میں لکھا ہے کہ بے روز گاروں اور مزدوروں کو  امریکا میں لایا گیا اور ان سے    White Trashنینسی آئزن برگ نے اپنی کتاب  

یہ معاہدہ کیا گیا کہ وہ پانچ سال تک بغیر معاوضے کے کام کریں گے۔ اس کے بعد انھیں کہیں سے زمین کا ایک ٹکڑا دیا جاتا تھا کہ 

وہ اس پر کاشت کاری کر لیں ۔جب زمین کے مالکان کو اندازہ ہوا کہ افریقی غلاموں  سے کام لینے میں زیادہ منافع ہے تو انھوں  

امریکا میں آزادی کے بعد جو نیا دستور تشکیل دیا گیا اس میں غلاموں  نےافریقی غلاموں کی بڑی تعداد کو امریکا میں برآمد کر لیا ۔

کے لیے کوئی قانون موجود نہیں تھا ۔ امریکا کے دستور اور اس کی جمہوریت میں  غلاموں کے ساتھ غیر مساویانہ سلوک اور ان کو  

تک انتظار کرنا    1960ووٹ کے حق سے محروم رکھنا،واضح تضاد موجود رہا ہے۔ افریقی نسل کو بنیادی حقوق کے حصول کے لیے  

پڑا۔لیکن ابھی تک  ان غلاموں کے حوالے سےامریکا میں نسلی تعصب   موجود ہے،جس کی جانب کارلوس فونتیس ناول کے  

دیکھے  اس نے زندگی میں کئی اتار چڑھؤ  کا ماضی اتنا سادہ نہیں ،    ہلبرے    ڈاکٹر وٹلیابتدائی صفحات میں ہی اشارہ کر  رہے ہیں۔

 ہیں۔ 

 وف بھی ماضی  سے

ن 

کر زندگی کے دن گزار رہا ہے جو روس سے امریکا ہجرت کرنے پر مجبور    جُ ناول کا ایک اور کردار موسیو پلات

  حکومتتھا ۔اسے روس میں سٹالن کے دور    کا خواہش مند حالاں کہ وہ سیٹ ڈیزائنر بننے،تھا   س میں تھیٹر کا ادا کار  وہ رو  ہوا ہے۔

لینن کی وفات کے بعد روس میں سٹالن نے زمام   اقتدار سنبھالی تو اشتراکی نظام میں  میں ہجرت کے عذاب سے گزرنا پڑا ۔ 

آمریت میں بدل گئ۔ یہ وہ دور تھا جس میں ٹراٹسکی  جیسے    ،اشتراکی جمہوریت بیوروکریٹک رویے شامل کر دیے جس کے باعث  

سٹالن اتنا سخت گیر ثابت ہوا کہ اس کے خلاف ڈی  دانشور کو بھی سٹالن پر تنقید کرنے کی پاداش میں ابدی نیند سلا دیا گیا ۔

  (4سٹالنائزیشن موومنٹ چل نکلی ۔ فرینکفرٹ سکول کے تقریباً تمام  سماجی ماہرین نے سٹالن کے بیوروکریٹک نظام کی نفی کی )

 وف اس صورت  حال کو ناول میں یوں بیان کرتا ہے: 

ن 

 پلات

"کیا اس کو حراست میں لینے کی کوئی وجہ ہو سکتی ہے، ماسکو کے ایک جیل خانے میں گھسیٹ کر لے  

کو ، گولی مار دینے کی ، ایک تاریخ جو،   1940فروری    2کے،  جانے کی ، اور وہاں بغیر عدالتی کارروائی  

ڈاکٹر ہل، میں کبھی نہیں بھولوں گا؟میں تم سے پھر پوچھتا ہوں: کیایہ مایر ہولڈ کومار ڈالنے کی ایک  

وجہ ہو سکتی ہے، یہی کہ وہ ایسے فنی نظریے کو قبول کرنے کا منکر تھا جس نے اسے فن کی تخلیق سے  

 ( 5باز رکھا ہوتا؟")

 وف کے کردار کے   

ن 

میں  کے خمیر    اس کردار یہی وجہ ہے  توسط سے کارلوس فونتیس نے ماضی کو کریدنے کی کوشش کی ہے۔پلات

، ان عناصر نے اُس میں تنہائی اور اجنبیت کو پیدا کیا  شدت سے موجود ہے  طنی اورماضی سے منقطع ہوجانے کا احساسوجلا

ایسے دانشوروں کا نمایندہ کردار بن کر سامنے آیا ہے جو اپنی تاریخ، ثقاف اور شناخت کے ساتھ  ایک طرح کی کشمکش میں    ۔یہ  ہے

اس کردار نے کہانی میں تاریخی کرداروں اور ذاتی یاداشتوں کے درمیان ایک تعلق قائم کیا ہے جس کی مدد سے  مبتلا رہتے ہیں۔

 مصنف نے روس ، سپین اور امریکا کی تاریخی اور سیاسی صورت  حال میں جھانکنے کی کاوش کی ہے۔ 

 

 

ن

سٹ ا  ، کو

 

ن

 

ٹ
س

کہانی کا ایسا کردار ہے جو قاری کو ناول سے جوڑے رکھتا ہے۔اس کردار کی پُر اسراریت  سے پردہ کشائی قاری کو حال    

 کردار ہے تو بے جا نہ ہوگا کیوں  

ن

 ہ ت
ج
ل

سے ماضی کا سفر طے کراتی ہے۔اس کےبارے میں یہ کہا جائے کہ یہ ایک پیچیدہ اور کثی ا

کہ کہانی کے بنیادی موضوعات جیسے شناخت،یادداشت،محبت، وفا،بقا و فنا اور ثقافتوں کے مابین تصادم کو اپنی ذات میں سمیٹے  

سٹ ا  کی زندگی کا پیشتر حصہ اپنی شناخت کی تلاش ،اپنے ماضی ، خاندان اور اپنی ہسپانوی وراثت سے تعلق قائم  

 

ن

 

ٹ
س

 

ن

ہوئے ہے۔کو

  پ بت قدمی  اور استقامت ہے جو اس کی جہد  مسلسل اور عمل  پیہم  کرنے میں گزرتا ہے۔اس کے نام کا لفظی مطلب بھی ثا

کے  ہ برسوں امریکا میں زندگی بس کرنے یہی وجہ ہے کہ ووہ سپین کی ثقاف اورتاریخ سے محبت کی مثال ہے۔دلالت کرتا ہے۔

 انگریزی زبان سیکھنے سے گریز کرتی ہے۔اس حوالے سے اقتباس دیکھیے:  ،باوجود

وہ ہمیشہ ایک جیسی ہی رہی تھی۔یا یہ کہنا بہتر ہوگا کہ وہ اب بھی پہلے جیسی زندگی گزار رہی تھی۔ وہ  ”

گھر داری کرتی، ہمیشہ اس بات کی شاکی کہ ریاستہائے متحدہ میں اچھے خدمتگاروں کا کال پڑا ہوا  

ہے،لیکن خانہ داری میں ہاتھ بٹانے کے لیے کسی اچھے ملازم کی تلاش کی کوشش سے بھی محترز، وہ  

ور کبھی سیکھنا بھی نہیں  نچہ وہ انگریزی نہیں بولتی تھی)امیرے سوا کسی سے ملتی جلتی نہیں تھی ، چنا

چاہا تھا( وہ ٹیلی ویژن کے بٹن دباتی ، لیکن کوئی بھی پروگرام دیر تک نہ دیکھتی؛ عشائے ربانی کی  

 ( 6تقریبات میں شریک ہوتی،رات کو عبادت کرتی،۔۔۔۔") 

۔ ایک قوم کا دوسری قوم سے امتیاز اسی بنیاد پر کیا جاتا ہے کہ ان میں ثقافتی،مذہبی اور  زبان کسی مل یا قوم کی شناخت ہوتی ہے

، اس کی مادری زبان اور آبائی مل کی ثقاف حساس     ہے کہ کہانی کے مذکورہ کردار کے لیےلسانی افتراق موجود ہے۔یہی وجہ

اپنے مذہب، ثقاف اور زبان پر سمجھوتہ نہیں کرتی۔یہ   معاملے پر سمجھوتہ کرنے کوتیار ہے لیکن  معاملہ ہے۔وہ زندگی کے ہر

صرف اپنی قومی شناخت کو برقرار رکھنے کے لئے    ،کیوں کہ دنیا کی تاریخ میں کئی جنگیں  بلکہ پیچیدہ ہے۔  معاملہ اتنا سادہ نہیں

قومی شناخت  اور قومی زبان کے تحفظ پر خرچ کر دیتے ہیں تاکہ قوم  کا خاطر خواہ حصہ   کئی ممالک اپنے وسائل وقوع پذیر ہوئی ہیں۔

سٹ ا  نے سپین میں خانہ جنگی اور سیاسی انتشار کے  

 

ن

 

ٹ
س

 

ن

کے افراد میں اپنی زمین اورزبان سے محبت قائم رہے۔ یہی وجہ ہے کہ کو

جس دن اس نے ایسا کیا اس کی شناخت ختم ہو    ن سے محبت کو نہیں چھوڑا ۔باعث سپین کو         تو چھوڑ دیا لیکن اس نے اپنی زمین اور زبا

 جائے گی  اور اس کی شناخت کا خاتمہ اس کے وجود کا خاتمہ ہو گا ۔ 

سٹ ا   کے شعور اور لاشعور کا حصہ ہے۔ وہ باقاعدگی سے عبادت کے دن گرجا جاتی  

 

ن

 

ٹ
س

 

ن

اسی طرح مذہب سے جُے رہنا بھی کو

  ۔مذہبی رسومات میں شرکت کرتی ہے کیوں کہ مذہب، ثقاف کا وہ حصہ ہے جو افراد کی ذہنی اور نفسی تشکیل کرتا ہے جس ہے

تعلق رکھتے  مذہب اور ثقاف ،ایک دوسرے سے قریبی  باہر نکلنا یا اس کی حدود کو توڑناناممکن نہیں تو مشکل ضرور ہوتا ہے۔  سے

سٹ ا   اپنے مذہب سے جذباتی اور روحانی تعلق رکھتی ہے  ہیں

 

ن

 

ٹ
س

 

ن

۔ اسی لیے ایک دوسرے پر اثرات مرتب کرتے رہتے ہیں۔کو

آتی ہے تو اپنے ساتھ گھٹنے  اور اسی مناسبت سے وہ ماحول میں موجود اشیا کو معنی دیتی ہے۔وہ سپین سے ہجرت  کرکے جب سوینا  

 ٹیکنے کی چوکی اور مریم کےمجسمے کے سوا کچھ بھی نہیں لاتی: 

وہ چالیس سال پہلے مال بردار بحری جہاز میں سیوینا وارد ہوئی اور تب سے اب تک شہر سے باہر قدم 

 ہ ہ لائی تھی، نہ  
ن ی

 

ش
رینا  کی 
ک
نہیں دھرا ہے۔ وہ اپنے ساتھ صرف دعا کے وقت گھٹنے ٹیکنے کی چوکی اور مَک

فوٹو، نہ ایک کتاب ، گو اس کے صندوق میں گہری رنگت کے کپڑے ، کسی قسم کا  فرنیچر، نہ کوئی  

 ( 7مذہبی تصاویر اور کنواری مریم کے لیے دعائیں ضرور تھیں۔")متعدد

اس کی مذہبی اور ثقافتی اقدار نے اسے دیگر خواتین  کی نسبت منفرد بنایا  ہےجس کے باعث کہانی کا راوی اسے پسند کرنا شروع کرتا  

ہے۔ راوی کاتعلق امریکا کی سر زمین سے ہے اسی لیے وہ خود کو ثقافتی اور سماجی اعتبار سے بر تر سمجھتا ہے۔دنیا میں جتنے ممالک نے  

بھی دیگر اقوام پر اپنا تسلط قائم کیا ہے وہاں اس نظریے کو رائج کرنے کی کوشش کی ہے کہ طاقتور اقوام  مہذب ہیں اور محکوم  

ی ہے کہ وہ ان اقوام کو مہذب بنائیں ۔ نوآبادیات اسی کا نتیجہ تھی  اقوام وحشی اور غیر مہذب ہیں۔اب ان اقوام کی ذمہ دار 

کہانی میں مرکزی  اوراب اس کی شکل استعماریت  کی ہے۔حاک اور محکوم کی تہذیبوں کے تصادم کا اظہار کارلوس فونتیس نے  

 ہل سے یوں بیان کرایا ہے۔اقتباس ملاحظہ ہو:   کردارڈاکٹر وٹ بی

ٹ ا  تھی۔ میں اس کا ڈھلنے والا تھا ؛بڑے جوش میں آکر، میں نے خود کو تہذیب 

ن

"وہ میری اندلسی گلن

کا گماشتہ محسوس کیا ، روحانی اقدار کا حامل ،جو خوشحالی سے متصادم نہیں تھیں ، اشیا کے عملی پہلو سے۔ 

مجھے اپنے اوپر یقین تھا ، اپنے مل پر،اپنی روایات پر ، اپنی زبان پر،اور اسی لیے مجھے اتنا یقین تھا  کہ  

طرح پلٹ سکتا ہوں ، جو انگریزی بولنا بالکل نہیں جانتی: میں نے فیصلہ پوری  میں اس اُمّی لڑکی کی کایا  

میلین اس بار ایک   جیمس کی روح کو سلام کرتے ہوئے۔۔۔ کہ از راہ  تغیر وہ پگ  رری 

 

 ٹ ن
ہ

کیا ۔۔۔

ٹ ا  میں روح پھونکے گا ، جسے دریائے وادی الکبیر کے کنارے بے گھر کیا گیاتھا 

ن

امریکی ہوگا، جو یورپی گلن

 (8جو یورپ کی قدیم ترین سر زمین تھی:")

سٹ ا  کی کایا کلپ نہیں کر پایا ۔ اس نے نہ اپنی ثقاف سے روگردانی کی، نہ انگریزی  

 

ن

 

ٹ
س

 

ن

ڈاکٹر وٹ بی  ہل   چاہنے کے باوجود اس کو

زبان سیکھی اور نہ ہی اپنے مذہب کو خیر باد کہا ۔ اس سے ظاہر ہوتا ہے کہ اس کی اپنی ثقاف اور زبان سے جڑت اتنی مضبوط تھی  

انسان اپنی تہذیب اور ثقاف سے    ہیجیسے جسم اور روح کا انسلاک ہو۔ روح کے خاتمے سے جسم مردہ ہوجاتا ہے، بالکل ایسے  کہ  

 شناختی وجود کو موت کے حوالے کردیتا ہے۔ ناتا توڑ کر 

جاری رہی اس  تک    1939سے    1936خانہ جنگی جو  کے منفی اثرات کا شکار ہیں ۔ یہ     کارلوس فونتیس کے کردار سپین کی خانہ جنگی

نے عام آدمی پر ہی نہیں بلکہ بین الاقوامی سطح پر گہرے اور دیر پا اثرات مرتب کیے۔یہ جنگ ریپبلکن حکومت اور قوم پرستوں  

کے مابین لڑی گئ۔قوم پرستوں کے قیادت جنرل فرانسسکو  فرانکو کے پاس تھی۔قوم پرستوں کی فتح کے بعد سپین میں کئی  

ء میں  1975دہائیوں تک آمریت قائم رہی  جس اثرات وہاں کے عوام نے برداشت کیے۔دائیں بازو کی اس آمریت کا خاتمہ  

اس خانہ جنگی میں لاکھوں افراد بے گھر ، ہلاک اورزخمی ہوئے۔بڑی تعداد نے  جنرل فرانسسکو فرانکو کی موت کے ساتھ ہوا۔

سپین سے بھاگ کر فرانس اور لاطینی امریکا میں پناہ لی۔ اس ساری صورت  حال نے سپین کے سماجی ڈھنچے کو بدل کر رکھ دیا ۔کئی  

نامور سیاسی دانشور، ادیب، فنکار اورشاعر جو بائیں بازو سے تعلق رکھتے تھے ، جلا وطن ہونے پر مجبور ہوئے،جس کے باعث سپین  

 (9)کی ثقافتی صورت  حال بھی دگرگوں ہو کر رہ گئ۔

سٹ ا  کے  ماضی کی تلاش میں جب  

 

ن

 

ٹ
س

 

ن

سپین کے شہر سِو لّ  جاتا ہے تو اسے  "مجھے اپنی آنکھوں میں محفوظ کر لو " کا مرکزی کردار کو

سٹ ا  کیا تھی اور اس نے ملکی خانہ جنگی میں کیا کیا کچھ قربان کیا تھا ۔ اس

 

ن

 

ٹ
س

 

ن

قاری پر سِو لّ اور سیوینا کے    لمحے   محسوس ہوتا ہے کہ کو

  شہروں کا تقابل ابھر کر سامنے آجا تا ہے ۔ ایک شہر نئی دنیا کا نمایندہ بن کر سامنے آتا ہے جب کہ دوسرا شہر قدیم دور کی یاد دلاتا

ہے۔ دونوں شہر ہی اس کردار کو بھول بھلیوں میں ڈالے ہوئے ہیں اور وہ ان میں بے سمت کسی راستے کا متلاشی ہے۔وہ یہ تلاش  

سٹ ا  کا خاندان واقعی خانہ جنگی میں مارا گیا تھا  یا جو لوگ چھپے ہوئے تھے سرکار نے انھیں سرکار

 

ٹ ن

 

سن

 

ن

ی  کرنے میں ناکام رہتا ہے کہ کو

   طور پر مردہ قرار دے دیا تھا ۔

فونتیس کو میکسیکو کے اہم فکشن نگاروں میں شامل کیا جاتا ہے۔اس کے کام میں ماضی، تاریخ ، انسانی یادداشت اور  کارلوس  

شناخت کو بنیادی حیثیت حاصل ہے۔اس کہانی میں بھی کارلوس کے کردار ذاتی یادوں اور تاریخ کے واقعات کے درمیان  

ماضی صرف گزرا ہوا زمانہ نہیں ہوتا بلکہ افراد کے حال کی تشکیل میں  اپنا حصہ ڈالتا ہے۔فرد کی  ہچکولے کھاتے نظر آتے ہیں۔

شناخت قائم کرنے میں کردار ادا کرتا ہے۔مذکورہ کہانی میں فونتیس نے لاطینی امریکا ، سپین کی خانہ جنگی ، مختلف خطوں کے ثقافتی  

تضادات اور استعماری ماضی کو بیان کیا ہے۔انھوں نے تاریخ کے مروجہ بیانیے کے متن  سےان واقعات کو سامنے لانے کی  

کوشش کی ہے جو دبا یا بھلا دیے گئے تھے۔انھوں نے کرداروں کی حرکات وسکنات سےثابت کیا ہے کہ ماضی جامد شے نہیں ہے 

 بلکہ یہ ایک متحرک حقیقت ہے جسے حال کے آئینے میں ازسرنو بیان کیا جا سکتا ہے۔ 

